
X ü l a s ə 

Məqalədə ilk dəfə relikt meşə landşaftlarının antropogen dinamikası və 

bundan irəli gələn ekoloji problemlər kompleks şəkildə araşdırılmışdır. Mü-

əyyən edilmişdir ki, Lənkəran ovalığının düzənlik meşələri demək olar ki, 

tamamilə məhv edilmiş və müxtəlif strukturlu antropogen komplekslərə trans-

formasiya olunmuşdur, mövcud meşə ekosistemlərinin biomüxtəlifliyi azal-

mış, bəzi ağac və kol növləri sıradan çıxmış yarusluluq pozulmuş, meşənin 

sıxlığı ekoloji normadan aşağı düşmüşdür. Təklif olunan 𝞢i= S1/S3  düsturu ilə 

tədqiq olunan regionda inzibati rayonlar üzrə ekoloji sabitlik indeksi hesab-

lanmışdır. Lənkəran təbii-coğrafi bölgəsinin relikt meşə ekosisteminin ümum-

dünya təbii genefondunun qorunub saxlanılmasındakı rolunu nəzərə alaraq 

Hirkan Milli parkının sahəsinin 3 dəfə artırılması və regiondakı meşə ekosis-

temlərinin tamamilə qoruma altına alınması məqsədə uyğun hesab edilmişdir. 

                                       _________                       

 

1. Giriş.  
Müasir landşaftşünaslıqda təbii komplekslərin 

relikt elementlərinin öyrənilməsi, onların landşaft-

ların genezisində, strukturunda, funksiyasında, di-

namikasında və təkamülündə oynadığı rolun aşkar 

edilməsi vacib məsələlərdən biridir. Azərbaycanın 

bir sıra landşaftlarının strukturunda həm təbii, həm 

də antropogen mənşəli relikt elementlərə rast gəl-

mək mümkündür. Kür-Araz ovalığının akkumul-

yativ yarımsəhralarında təbii relikt elementlərə Kür 

və Araz çaylarının qədim yataqlarını, axmaz göl 

çökəkliklərini, Xəzər dənizinin qədim sahil valla-

rını və tirələrini, dəniz terraslarını, qalıq göl çökək-

liklərini və s. aid etmək olar. Adətən landşaftın re-

likt elementləri onun strukturunu mürəkkəbləşdirir 

və landşaftdaxili differensiyasiını daha da güclən-

dirir.  

2.Tədqiqat ərazisi. 

Azərbaycan Respublikasının cənubunda Xəzər 

dənizinin qərb sahilində yerləşir. Şimalda Göytə-

pəçay, cənubda Astaraçay, şərqdə Xəzər dənizi, 

qərbdə isə Talış silsiləsi və İran İslam Respublikası 

sərhəddi ilə əhatə olunmuşdur. İnzibati cəhətdən 

Lənkəran, Astara, Lerik, Masallı, Yardımlı və Cə-

lilabad rayonları ərazisinə uyğun gəlir. Sahəsi 

6069,0 km2-dir. Relyefi şərq hissədə düzənlik 

qərbdə isə Talış, Peştəsər və Burovar dağ silsilələ-

rindən təşkil olunmuşdur. Relyefin mütləq hündür-

lüyü-27 m-dən 2493 m arasında dəyişir. 

3.Tədqiqatın metodikası.   
Landşaftın relikt elementləri funksionallığına 

görə dinamik və statik olmaqla iki yerə bölünür. 

Statik relikt elementlərə relyef, süxurların litoloji 

tərkibi və s., dinamik relikt elementlərə isə fauna 

və flora aiddir. Lənkəran təbii vilayəti landşaftları 

əsasən dinamik relikt elementlərlə zəngindir. Buna 

görə də burada relikt və ya relikt elementli land-

şaftları bir-birindən ayırmaq və onların sərhədlərini 

müəyyən etmək çətinlik törədir. Lənkəran ovalığı-

nın relyefi və onu təşkil edən süxurlar daha cavan 

olub, əsasən Yeni Xəzər və xvalın yaşlı çöküntü-

lərindən əmələ gəlmişdir. Lakin sonralar qonşu 

dağlıq ərazidəki hirkan tipli relikt flora və fauna 

növləri ovalığa miqrasiya edərək mövcud çəmən-

meşə landşaftlarını əmələ gətirmişdir. Deməli Lən-

kəran ovalığının təbii meşə ekosistemlərinin relyefi 

və geoloji substratı nisbətən cavan, onun üzərində 

formalaşan biosenozlar isə daha qədim relikt ele-

mentlərə malikdir. Bu səbəbdən ovalığın müasir tə-

bii landşaftları relikt elementli komplekslərdir. 

Tədqiq olunan ərazinin dağlıq hissəsini eosen-oli-

qosen yaşlı vulkonogen çökmə süxurların üzərində  

formalaşmış  hirkan florasından ibarət meşə və me-

şə-çöl kompleksləri tipik relikt landşaftlardır. Bu 

landşaftlar milyon illik geoloji dövrləri və dördün-

cü  dövrün buzlaşma mərhələlərinin sərt iqlim şə-

raitini geridə qoyaraq bu günümüzə çatmış Azər-

baycanın ən geniş yeganə relikt təbii sistemidir. 

Lakin tarixi dövrlər ərzində Lənkəran təbii vilayə-

tinin relikt landşaftları insanın təsərrüfat fəaliyyə-

tinin təsiri ilə ciddi şəkildə struktur dəyişmələrinə 

məruz qalmış  və bir sıra ərazilərdə təkrar-törəmə 

meşələrə çevrilmişdir (cədvəl 1). 

Cədvəl 1 

Lənkəran təbii coğrafi bölgəsində ilkin və təkrar meşələrin struktur əlamətləri 

Bitkilərin 

növ 

zənginliyi 

Ağacların 

yaşı 
Yarusluq 

Ağacların 

hündürlüyü 

Meşənin 

strukturu 

Artım 
Meşənin 

yaşı 

Canlı 

döşənəyin 

tərkibi 
Boy, 

m 

Həcm 

m3 

Hirkan Milli parkının Astara çayı hövzəsində ilkin meşə 

1000 ha-da 

32 növ 

Müxtəlif yaş 

tərkibi 30-40 

ildən 100-

120 ilə və 

daha çox 

Çox 

yarusluluq:I-

IV-ağaclar, 

V-kollar,VI 

otlar 

Orta: 25-30 

m ilk 

yarusda 40 

m-ə qədər 

düzgün 
0,26 

0,40 

0,14 

0,45 
65-80 il 

Ayıdöşəyi, 

şibyələr, 

südləyə, 

primula və 

s. 

Haftoni və Təzə Alvadı kəndləri yaxınlığında təkrar meşə 

4-5-dən 

çox 

deyil, 

monodo-

minant 

Tərkibinin 

eyni yaşlı 

olması 50-60 il 

2-3 yaruslu 

I-ağaclar 

II-kollar 

III-otlar 

Orta hesabla 

10-15 m 

Qeyri-

düzgün 

0,60 

0,70 

0,38 

0,57 

 

40-50 il 

 

Seyrək 

müxtəlif 

otlar, 

şibyələr və 

s. 

           

Cədvəl 1-in təhlilində aydın olur ki, Lənkəran 

təbii-coğrafi bölgəsində ilkin relikt meşə landşaftı-

nın hər 1000 ha 32 növ ağac və kol növü olmuşdur. 

Meşələr düzgün strukturu və çox yarusluluğu (1-4-

cü yarusda ağaclar, 5-ci yarus kollar və s.) ilə seçi-

lir, ağacların boy artımı 0,26-0,40 m, oduncaq artı-

mı isə 0,14-0,45 m3 arasında dəyişmişdir. Hazırda 

Hirkan Milli parkında və Astara çayı hövzəsində 

kiçik arealda ilkin strukturunu nisbətən saxlamış 

relikt meşələrə rast gəlmək mümkündür. Ərazidəki 

Haftoni və Təzə Alvadi kəndləri yaxınlığında apa-

rılmış müşahidələr göstərir ki, təkrar meşə ekosis-

temləri daha çox monodominant olub, ağac və kol-

ların növ tərkibi 5-6 dəfə azdır. Belə meşələrdə 

ağacların yaşında ciddi fərqlər yoxdur, strukturu 

sadə 2-3 yarusludur. Ağacların boy və oduncaq ar-

tımı ilkin meşələrə nisbətən 1,5-2 dəfə çoxdur.  

Meşə ekosistemlərinin antropogen dinami-

kası. Tarixi dövrlər ərzində Talışın meşə ekosis-

temlərinin ciddi antropogen təsirlərə məruz qalma-

sı onların coğrafi yayılma qanunauyğunluqlarının 

səbəb-nəticə əlaqələrini əsaslı şəkildə müəyyən 

etməyi çətinləşdirir. İnsanın təsərrüfat fəaliyyəti 

nəticəsində meşənin sahəsi azalmış, növ tərkibi də-

yişmiş, yarusluq pozulmuş, sıxlıq azalmış, təbii 

bərpa zəifləmişdir. Hazırda Talışın relikt elementli 

meşə ekosistemi regionun düzənlik hissəsində yal-

nız epizodik şəkildə qalmışdır. 

Çox da böyük sahə tutmayan (369 km2) Hirkan 

meşə ekosistemlərində biocoğrafi araşdırmalara 

görə 1167 növ bitki vardır (Qrosqeym, 1936). Bu 

göstrəriciyə görə Hirkan meşə ekosistemləri Qaf-

qazın 18 floristik əyaləti arasında birinci yeri tutur. 

Hətta Gürcüstanın relikt elementlərlə zəngin rütu-

bətli subtropik  Kolxida rayonunda 1000 hektara 

düşən bitki növlərinin sayı Hirkan meşələrindən 3 

dəfə azdır. 

  Prilipkonun (1978) məlumatına görə Talışın 

dendroflorasında 150 ağac və kol növü vardır ki, 

bunun da N.Axundova görə 36 növü endemikdir. 

İranın Xəzər ətrafı sahəsi relikt elementli Hir-

kan meşə ekosistemlərinin mərkəzi sayılır. Lakin 

kortəbii təsərrüfat fəaliyyəti nəticəsində buradakı 

meşə ekosistemləri də kəskin şəkildə pozulmaya 

məruz qalmışdır. Vaxtilə bu meşələrin sahəsi 35 

min km2 -dən çox olmuşdur. Ötən əsrin sonlarında 

rus alimi S.T. Nedyalkovun (1974) araşdırmalarına 

görə bu meşələrin yalnız 13310 km2-i nisbətən nor-

mal meşə quruluşunu saxlamışdır ki, bu da ümumi 

meşə ekosistemi sahəsinin 39%-nə bərabərdir.  

Talış və İranın meşə ekosistemində kütləvi şə-

kildə meşə qırma qiymətli ağac növləri olan palıd 

və fıstıqdan (qızılgöz) ibarət meşələrin daha  aşağı 

keyfiyyətli vələs ağacları ilə əvəzlənməsinə səbəb 

olmuşdur. Bəzi ağac növlərinin (donaya və qara-

çöhrə) isə nəsli kəsilmək üzrədir.   

Meşələrin keçmiş arealının öyrənilməsində aşa-

ğıdakı mənbələr əsas  götürülmüşdür:  

1. Köhnə topoqrafik və fond materiallarının təh-

lili 

2. Meşədən sonrakı çəmən və çəmən-bozqırlar-

da kolluqların geniş yayılması 

3. Ərazinin şimal hissəsindəki yarımsəhra və 

bozqırların torpaqəmələgəlməsində meşə bitkiləri-

nin izləri 

4. Yerli uzun ömürlülərin şahidliyi 

5. İstilik və rütubətin nisbətinin yol verilə bilən 

həddinin meşə əmələgəlməsinə uyğunluq dərəcəsi 

və s.  

Cədvəl 2 

Lənkəran ovalığı və ətraf alçaq dağlıqda meşə landşaftlarının iqtisadi funksiyasının dəyişmə 

tendensiyaları 

   

      

 

 

 

 

 

 

 

 

 

 

Tədqiqat ərazisində meşə ekosisteminin antro-

pogen təsirlərlə əsas pozulmalarına düzənlik hissə-

də daha çox rast gəlinir. Hər bir landşaft onda möv-

cud olan cəmiyyətin sosial-iqtisadi tələblərinə mü-

vafiq olaraq müəyyən funksiyanı yerinə yetirməli-

dir. Təhlillər göstərir  ki, tarixi dövrlər dəyişdikcə 

Lənkəran ovalığı meşə ekosistemlərinin sosial-iq-

tisadi funksiyaları da dəyişmiş və buna uyğun ola-

raq təbii komplekslər yenidən qurulmuşdur (Cəd-

vəl 2). 

XIX əsrin sonuna kimi Lənkəran ovalığında 

meşələr əsasən çəltikçiliyin, yaşayış yerlərinin 

genişləndirilməsi və yanacaq məqsədilə qırılırdı. 

Bu dövrə qədər düzənliyin 36%-ə qədəri meşə  ilə 

örtülü olmuşdur. Çəltikçiliyin inkişaf etdiyi dövrdə 

Lənkəran ovalığında ümumi sahəsi 1798 ha olan 

137 "istil" (su tutar) olunmuşdur (M.C.İsmayılov, 

1990). Hazırda Lənkəran ovalığının çəmən-kolluq 

landşaftlarında antropogen mənşəli relikt enli, da-

yaz suvarma arxları, dairəvi formalı istil bəndləri 

relyefdə aydın şəkildə saxlanmışdır. Düzən meşə-

lərin kütləvi şəkildə məhv edilməsi əsasən XX əs-

rin birinci yarısına  təsadüf edir. Bu dövrdə intensiv 

çayçılığın və sitrus meyvəçiliyinin inkişaf etdiril-

məsi məqsədi ilə 27937 ha çox qiymətli relikt növ-

lərlə zəngin meşə sahəsində ağaclar kökündən çı-

xardılmaqla məhv edilir. Hazırda ovalığın bir faizə 

qədər hissəsində antropogen pozulmuş meşələrə 

rast gəlmək mümkündür (Şəkil 1).  

Yalnız Hirkan Milli parkı ərazisində əsasən tə-

bii vəziyyətini saxlamış düzən meşələrə rast gəli-

nir. Ərazinin dağlıq hissəsində də meşəsizləşdir-

mənin qədim tarixi vardır. Bizim tədqiqatlarımıza 

görə Azərbaycanda ilkin məskunlaşma üçün ekolo-

ji potensialı insanların həyat fəaliyyəti üçün daha 

əlverişli olan alçaq dağlıq və dağətəyinin arid me-

şələri və meşə-bozqırları olmuşdur. Bu landşaft tip-

ləri isə Talışın orta dağlıq qurşağında geniş yayıl-

mışdır. Buradakı zəif dayanıqlığa malik arid meşə-

lər, o cümlədən yarımrütubətli və rütubətli dağ me-

şələri də antropogen təsirlərlə indiki dağ kserofit 

bozqırlara və meşə kolluqlara transformasiya olun-

muşdur (Şəkil 2-3). 

 

Şəkil 1. Son 120 il ərzində Lənkəran ovalığı və 

ətraf alçaq dağlıqda ekosistemləri ilə 

aqroekosistemlərin sahə nisbətinin dinamikası 
      

 
Şəkil 2.  Lənkəran-Lerik yolunun qərb səmtli 

meşəsizləşmiş yamacında sürüşmə 

 

İllər 
Ümumi 

sahə, ha 

Meşə ekosistemləri 

Ha/ % 

Antropogenez 

landşaftlar 

ha/% 

Meşə landşaftının sosial -iqtisadi 

funksiyasının dəyişməsi 

1890-1898 135890 49037/36 86853/64 Çəltikçilik, heyvandarlıq, ovçuluq 

1914-1930 138494 
28038/20 

 
110456/80 

Çəltikçilik, heyvandarlıq, 

tütünçülük 

1930-1950 138010 21100/15 116910/85 

Çayçılıq, çəltikçilik. sitrus 

meyvələri, tərəvəzçilik, 

heyvandarlıq 

1960-2010 250974 2618/1 248356/99 
Çayçılıq, sitrus meyvəçiliyi, 

tərəvəzçilik,  heyvandarlıq, turizm 

Şəkil 3. Peştəsər silsiləsinin cənub- 

yamacının pozulmuş meşə landşaftı 

Meşələrin qırılması ilə ekosistemin əsas ele-

mentlərindən olan bir sıra heyvan növlərinin nəsli 

kəsilmiş və ya arealları kəskin şəkildə kiçilmişdir. 

Təbii komplekslərin indiki ekoloji vəziyyətinin 

qiymətləndirilməsi və gələcək inkişaf tendensiya-

larının düzgün müəyyən edilməsi xronoloji təhlil-

lərin aparılmasını tələb edir. Tarixi mənbələrin təh-

lilindən məlum olmuşdur ki, Lənkəran təbii coğrafi 

bölgəsində XVIII əsrin əvvəllərinə kimi şir (Pothe-

raleo), XIX əsrin əvvəlinə kimi vəhşi öküz (B. 

Mstana-Zadei), XIX əsrin sonuna kimi leopard 

(Acinonyx jubats Sehr), 1912-ci ilə kimi nəcib ma-

ral (ağ maral) (Carvuselapus Y.) və 1890-1932-ci 

illərə kimi isə pələng (Panthera tigirs Y.) geniş 

yayılmışdır və ya rast gəlmək mümkün olmuşdur 

(Cədvəl 3). Hazırda da regiondakı bir sıra heyvan 

növlərinin nəsli kəsilmək üzrədir. Qeyd olunanlar 

meşə ekosistemlərində ekoloji vəziyyətin təhlükəli 

həddə çatdığının göstəricisidir. 

Cədvəl 3 

Lənkəran təbii-coğrafi bölgəsində 

biomüxtəlifliyin dinamikası (M.C.İsmayılov, 

1990) 

Növün adı 
Nəsli kəsilmə  

müddəti,  əsr/il 

1. Şir (Ponthera leo) 
XVIII əsrin 

əvəlləri 

2. Vəhşi öküz 

(B.mstana-Zadei) 
XIX əsrin əvvəli 

3Leopard (Acinonyx 

jubats Schr) 
XIX əsrin sonu 

4. Nəcib maral və ya 

ağ maral 

(Carvuselapus Y.) 

1912 

5. Pələng (Panthera 

tigirs Y) 
1890-1932 

6. Bəbir (Panthera 

pardus Y) 
1950 

 

Lənkəran təbii-coğrafi bölgəsində təbii kom-

plekslərin antropogen transformasiyası səviyyəsini 

və inkişaf tendesiyalarını müəyyən etmək üçün tə-

bii iqlim rütubətlənməsi şəraitində  (TRŞ) istilik və 

rütubətin nisbətindən əmələ gələ biləcək landşaft-

ların rəqəmsal xəritəsi (Şəkil 4) ilə 2017-ci ildə tər-

tib olunmuş mövcud təbii landşaftların xəritə (Şə-

kil 5) layları ArcGİS proqram təminatı ilə  müqa-

yisəyə cəlb edilmişdir. 

 
Şəkil 4. TRŞ-də əmələ gəlməsi mümkün olan 

təbii landşaftlar 

 
Şəkil 5. Hazırda mövcud olan təbii landşaftlar 

(xəritənin legendası cədvəl 4 də verilmişdir). 

 

İqlim landşaftın antropogen təsirlərlə daha gec 

dəyişən komponentlərindən olduğu üçün ilkin 

landşaft xəritəsi (Şəkil 4) istilik və rütubətin nisbəti 

əsasında tərtib edilmişdir. Təbii rütubətlənmə şəra-

itində (TRŞ) əmələ gələ bilən landşaft xəritəsi Şaş-

konun (1961) bitkilərin rütubətlə təmin olunmasını 

(Md) ifadə edən düsturu nəzərə alınmaqla tərtib 

edilmişdir: 

  Md=     P        (1)  burada: 

   𝞢 (E-e) 

P-yağıntıların miqdarı; 𝞢 (E-e)- rütubətlilik de-

fisiti cəmidir 

     Bu düsturun köməyi ilə hesablama yolu ilə 

əldə olunmuş kəmiyyətlərin üstünlüyü atmosfer 

yağıntılarının buxarlanmanın əsas amili olan rütu-

bət çatışmamazlığına nisbəti kimi ifadə olunmasın-

dadır. Əldə olunmuş kəmiyyət bitkilərin tərkibi və 

məhsuldarlığı ilə sıx bağlıdır. Ə.C.Əyyubova 

(1993) görə, hesablamadan alınmış rütubətlənmə 

indeksi mürəkkəb relyefli ərazilərdə rütubətlənmə 

şəraitinin öyrənilməsində daha etibarlı vasitədir.  

 

 

Cədvəl 4 

Lənkəran fiziki-coğrafi bölgəsində mövcud təbii landşaftların paylanması 

                                                                                                          

Landşaftların 

xəritədəki yeri 
Landşaftların adı Sahəsi, km2 

1 Orta dağlığın kserofit kolları 938,7527 

2 Alçaq və orta dağlığın meşələri 1442,071724 

3 Dağlığın meşə-bozqır və bozqır 

landşaftları 

491,915377 

4 Düzənliyin meşədən sonrakı çəmən 

kolluqları 

712,070904 

5 Alçaq dağlığın quru çöl və çölləri 176,307631 

6 Düzənliyin kserofit bozqırları 310,521866 

7 Düzənliyin meşədən sonrakı quru 

bozqırları 

305,880385 

8 Hidromorf landşaftlar 477,642945 

9 Düzənlik yarımsəhraları 353,127003 

10 Sahil qum tirələri yarımsəhrası 23,236721 

 

Yuxarıda qeyd olunmuş landşaft xəritələrinin 

müqayisəsindən əldə olunan nəticələr 5-ci cədvəl-

də göstərilmişdir. Cədvəldən göründüyü kimi, 

TRŞ-də əmələ gəlməsi mümkün olan meşə land-

şaftlarının sahəsi 4427,8 km2-dir. Bu göstəriciyə 

uyğun tədqiqat ərazisinin meşə ilə örtülmə indeksi 

0,73-ə bərabərdir. TRŞ-də əmələ gəlmiş meşələrin 

də 1986,2 km2 və ya ümumi meşə sahəsinin 44,9 

%-i arid meşə landşaftları olmuşdur. Keçən tarixi 

dövrlər ərzində meşələr insanlar tərəfindən qırıla-

raq müxtəlif landşaftlara transformasiya olunmuş-

dur. Nəticədə TRŞ-də əmələ gəlməsi mümkün olan 

arid dağ  meşələri (transformasiya indeksi  0,2), dü-

zənliklərin arid (0,0), yarımrütubətli (0,0), rütubətli 

(0,0) və ifrat rütubətli (0,01) meşə  landşaftları  uy-

ğun olaraq əsaslı şəkildə kserofit quru bozqır və çə-

mən-kolluq landşaftlara transformasiya olmuşdur.  

Ekoloji sabitliyin qorunmasında meşə ekosis-

temlərinin rolu. Regionun davamlı inkişafında eko-

loji sabitliyin və onun optimallaşdırılması yolları-

nın tədqiqi vacib istiqamətlərdən biridir. Bu məq-

sədlə meşə ekosistemlərinin ekoloji sabitlikdə rolu 

qiymətləndirilmişdir. Hazırda Lənkəran təbii-coğ-

rafi bölgəsində meşələrin ümumi sahəsi 1472,3 

km2 olub, ümumi region ərazinin 24,3%-ni təşkil 

edir. Tədqiqat ərazisinin meşə ilə örtülmə dərəcəsi 

orta respublika göstəricilərindən iki dəfə yüksək 

olsada orta dünya göstəricisindən 1,5 dəfə geridir. 

Hazırda bölgənin ekoloji vəziyyəti meşə ekosis-

temlərinin struktur-funksional xüsusiyyətləri ilə 

sıx bağlıdır. Bu problemi araşdırmaq məqsədi ilə 

tədqiq olunan ərazinin inzibati rayonlar üzrə meşə 

ilə örtülmə və ekoloji sabitlik indeksləri müəyyən 

edilmişdir. 

Meşə ilə örtülmə indeksi aşağıdakı düsturla he-

sablanmışdır: 

   Mi =   S1      burada 

     S2    

Mi - meşə ilə örtülmə indeksi 

S1 - meşə ilə örtülü sahə 

S2 - müqayisəyə cəlb edilmiş ümumi sahə 

Ekoloji sabitlik indeksi isə meşə ilə örtülü sahə-

nin aqroekosistemlərin ümumi sahəsinə nisbəti ilə 

hesablanmışdır: 

 

𝞢i =   S1 burada: 

    S3 

𝞢i -ekoloji sabitlik indeksi  

S3 – müqayisəyə cəlb edilmiş aqroekosistemlə-

rin ümumi sahəsi 

Hesablamalardan alınmış ekoloji sabitlik indek-

si 0,5-dən kiçik olduqda zəif,  0,5-1,0 arasında 

olduqda orta, 1,0-dan böyük olduqda isə normal 

qəbul edilmişdir. Qeyd olunan hesablamaların in-

zibati rayonlar üzrə aparılması əldə olunmuş nəti-

cələrin innovativliyini artırır və siyasi qərarların 

vaxtında verilməsinə kömək edəcəkdir (Cədvəl 6). 

Cədvəl 6-ın təhlilindən göründüyü kimi region 

üzrə ekoloji sabitlik indeksi 0,1-2,1 arasında dəyi-

şir. Ekoloji sabitlik indeksi Astara rayonunda ən 

yüksək qiymət alıb 2,1-ə bərabərdir. Masallı və 

Lənkəran rayonlarında isə uyğun olaraq 2,0 və 1,1 

olmuşdur. Bu rayonlar üzrə ümumilikdə ekoloji sa-

bitlik normal hal kimi qiymətləndirilmişdir. Eko-

loji sabitlik Lerik rayonunda orta əlverişli (indeks 

0,6), Yardımlı və Cəlilabad rayonlarında isə uyğun 

olaraq 0,4 və 0,1 olub, zəif əlverişli olduğu müəy-

yən edilmişdir. 

 

 

 

Cədvəl 5 

Təbii rütubətlənmə şəraitində (TRŞ) əmələ gəlməsi mümkün olan landşaftların və hazırda mövcud  

təbii landşaft (MTL) xəritələrinin müqayisəli təhlili 

                                                                                                                                              

№ 

Rütubətlənm

ə indeksləri, 

Md=       P 

        𝞢 (E-e) 

Rütubətlənmə 

şəraiti 

TRŞ-də əmələ 

gəlməsi 

mümkün olan 

landşaftlar 

Sahələri, 

km2/% (S1) 

Mövcud təbii 

landşaftlar 

(MTL) 

Mövcud təbii 

landşaftların 

sahəsi, km2/% 

(S2) 

TRŞ 

landşfatlarının 

müasir təbii 

landşaftlara 

transformasiyaya 

uğrama  

indeksləri 

Ti=  S2 

        S1 

1 <0,10 Quru Yarımsəhra 
288,4 

5,1 

Hidromorf 

landşaftlar 
277,3  

0,3 
Yarımsəhra 74,1 

2 0,10-0,15 Yarım quru 
Düzənliklərin 

quru bozqırları 

670,7 

12,1 

Yarımsəhra 279,0  

0,4 Quru bozqır 291,7 

3 0,15-0,25 Quraq 

Alçaq dağlığın 

kserofit 

bozqırları 

219,5 

3,9 

Quru bozqır 183,4 

0,5 
Kserofit bozqır 108,4 

4 0,25-0,35 Yarımquraq 

4 a. Orta və 

alçaq dağlığın 

arid meşələri 

1598,3 

28,5 

Kserofit kolluq 938,8 
 

0,2 
Quru bozqır 347,2 

Arid meşə 312,3 

4 b. 

Düzənliklərin 

arid meşələri 

 

387,6 

6,9 

Quru bozqır 239,9  

0,0 Hidromorf 147,7 

5 0,35-0,45 Yarımrütubətli 

5a.Yarımrütubət-

li dağ meşələri 

1098,7 

19,6 

Kserofit 

bozqırlar 
498,6  

0,5 
Dağ meşə 600,1 

5b. Yarımrütu-

bətli düzənlik 

meşələr 

152,4 

2,7 
Kolluq-çəmən 152,4 

 

0,0 

6 0,45-0,60 Rütubətli 

6a. Alçaq dağ-

lığın rütubətli 

meşələri 

264,5 Dağ-meşə 264,5 
 

1,0 

6b. Düzənlik 

rütubətli 

meşələr 

185,6 

3,3 

Yarımsəhra 23,2 

0,0 
Meşədən 

sonrakı quru 

bozqır 

162,4 

7 >0,60 İfrat rütubətli 

Düzənlik və 

dağətəyinin ifrat 

rütubətli 

meşələri 

740,7 

13,2 

Çəmən-kolluq 732,9 

0,01 İfrat rütubətli 

meşə 
7,8 

Cədvəl 6 

Lənkəran təbii-coğrafi bölgəsində ekoloji sabitliyin inzibati rayonlar üzrə paylanması 

     

Rayonlar 

Ümumi 

sahə (S2) 

km2 

Meşələrin 

sahəsi (S1) 

km2/ % 

Meşə ilə 

örtülmə 

indeksi 

(M1) 

Aqroekosistem-

lər (S3)  km2/ 

% 

Ekoloji 

sabitlik 

indeksi 

𝞢i =   S1 

        S3 

𝞢i-nin orta 

region 

səviyyəsindən 

fərqi 

Qiymət-

ləndirmə 

1. Astara 616,4 371,8 

60,3 

0,6 175,6 

28,5 

2,1 +1,6 Normal 

əlverişli 

2.Yardımlı 667,2 172,6 

25,9 

0,3 418,9 

62,8 

0,4 -0,1 Zəif 

əlverişli 

3. Lerik 1083,6 358,9 

33,1 

0,3 577,9 

53,3 

0,6 +0,1 Orta 

əlverişli 

4. Lənkəran 1539,4 290,5 

18,9 

0,2 272,6 

17,7 

1,1 +0,6 Normal 

əlverişli 

5. Masallı 720,9 168,8 

23,4 

0,2 358,9 

49,8 

2,0 +1,5 Normal 

əlverişli 

6. Cəlilabad 1441,4 110,1 

7,6 

0,1 1081,8 

75 

0,1 -0,4 Zəif 

əlverişli 

7.Ümumi 

bölgə üzrə 

6069,04 1472,8 

24,3 

0,2 2885,8 

47,5 

0,5 = Orta 

əlverişli 

       

4.Nəticə. 

1. Son 100-150 il ərzində Talışın relikt meşə 

ekosistemlərinin üfüqi və şaquli strukturu ciddi şə-

kildə pozulmuşdur. Müəyyən edilmişdir ki, düzən-

lik meşələr demək olar ki, məhv edilmiş və antro-

pogen komplekslərə transformasiya olunmuşdur. 

Mövcud dağ meşə ekosistemlərinin biomüxtəlifliyi 

azalmış, bəzi ağac növləri sıradan çıxmış, yaruslu-

luq pozulmuş, meşənin sıxlığı ekoloji normadan 

aşağı düşmüşdür.  

2. İlk dəfə təklif olunan 𝞢i= S1/S3  düsturu ilə 

tədqiq olunan regionda ekoloji sabitlik indeksi he-

sablanmış və müəyyən edilmişdir ki, region üzrə 

ekoloji sabitlik indeksi orta ölkə səviyyəsindən 

yüksək olub 0,5-ə bərabərdir. Lakin inzibati rayon-

lar üzrə bu göstərici Astara (2,1), Lənkəran  (1,1) 

və Masallı (2,0) ərazilərində qənaətbəxş, Yardımlı 

(0,4) və Cəlilabadda (0,1) isə qeyri-qənaətbəxş ol-

duğu müəyyən edilmişdir.  

3. Regionun unikal relikt meşə landşaftlarının 

ümumdünya təbii genefondunun qorunub saxlanıl-

masındakı rolunu nəzərə alaraq Hirkan Milli Parkı-

nın sahəsinin 3 dəfə genişləndirilməsi, çevik idarə-

etmə tələb edən nisbətən kiçik xüsusi mühafizə sa-

hələrinin yaradılması məqsədə uyğundur.    

ECODYNAMİC PROBLEMS AND 

İMPROVEMENT OF FOREST LANDSCAPES OF 

LANKARAN NATURAL-GEOGRAPHİCAL 

REGİON 

M.A.Nadirov 

For the first time in the article, emerging the histori-

cal dynamics of the relief landscape of Azerbaijan and 

the ecological problems from it have been studied ex-

tensively. It has been established, plain forests com-

pletely destroyed and transposed to anthropogenic com-

plexes; the biodiversity of existing forest ecosystems 

has been diminished, some species of trees and shrubs 

have been ruined, and the density of the forest has 

dropped from the ecological norm. The proposed envi-

ronmental sustainability index is calculated (by the for-

mula ∑1=S1/S3) ecological stability in the studied re-

gion. Taking into consideration the role of the Relict 

Forest Ecosystem in the preservation of the global gene 

pool, the Hirkan National Park area must be expanding 

to three times. 

 

Keywords: relic landscape, ecodynamics, ecologi-

cal stability, ecological balance, index 

 
ЭКОДИНАМИЧЕСКИЕ ПРОБЛЕМЫ 

РЕЛИКТОВЫХ ЛЕСНЫХ ЛАНДШАФТОВ 

ЛЯНКЯРАНСКОГО ПРИРОДНО-

ГЕОГРАФИЧЕСКОГО РЕГИОНА И ПУТИ ИХ 

УЛУЧШЕНИЯ 

М.А.Надиров 

В статье впервые комплексно изучена антропо-

генная динамика и экологические проблемы релик-

товых лесных ландшафтов Лянкяранского региона. 

Выявлено, что равнинные леса Лянкяранской низ-

менности полностью уничтожены. А реликтовые 

лесные экосистемы вследствие разнообразной хоз-

яйственной деятельности претерпели значительные 

структурно-функциональные изменения и транс-

формированы в антропогенные комплексы. По фор-

муле Ei=S1/S2 вычислен индекс экологической ста-

бильности исследуемого региона по административ-

ным районам. 

 

Ключевые слова: реликтовый ландшафт, экоди-

намика, экологическая устойчивость, экологичес-

кий баланс, индекс 

 

 

 

 

 

 

 

 

 

 

 

 

 

 

 

 

 

 

 

 

  


